
Турк хоқонлигининг ташқи сиёсати ва Хитой билан ўзаро 
алоқалари (VI–VIII асрлар.) 
 
  АННОТАЦИЯ  

Калит сўзлар: 
Турк хоқонлиги,  
Шарқий Турк хоқонлиги, 
Ғарбий Турк хоқонлиги, 
Иккинчи ёки Кўк Турк 
хоқонлиги,  
Бумин,  
Истами,  
Муғанхон,  
Тан империяси,  
Чжоу сулоласи,  
Суй сулоласи. 

 Мақолада VI–VIII асрларда Турк хоқонлигининг қандай 
ва қайси ҳудудларда вужудга келиши, Турк хоқонлигининг 
ташқи сиёсати ва айниқса Хитой билан аълоқалари 
батафсил ёритиб берилган. Бундан ташқари Турк хоқон-
ларининг қайсилари даврида Хитойликлар устидан ҳукм-
ронлик мавкеида бўлганлиги ва аълоқаларнинг гуллаб 
яшнаганлиги тўғрисидаги маълумотлар ҳам атрофлича 
ёритиб берилган. 

                                                           
1 independent applicant, Andijan State University, Andijan, Uzbekistan 

https://inscience.uz/index.php/socinov/index


Жамият ва инновациялар – Общество и инновации – Society and innovations 
Special Issue – 7 (2021) / ISSN 2181-1415 

 

148 

Внешняя политика Турецкого ханства и его отношения  
с Китаем (VI–VIII вв.) 
 

  АННОТАЦИЯ  

Ключевые слова: 
Турецкое ханство, 
Восточно-Турецкое 
ханство,  
Западно-Турецкое ханство, 
Второе или Синее 
Турецкое ханство,  
Бумин,  
Истами,  
Муганхон,  
империя Тан,  
династия Чжоу,  
династия Суй. 

 В статье подробно освещается, как и в каких областях 
зародилось Турецкое ханство в VI–VIII веках, внешняя 
политика Турецкого ханства и его отношения с Китаем, в 
частности. Кроме того, всесторонне освещалась 
информация о рождении турецких хаканов в период их 
правления над китайцами и в расцвете интеллигенции. 

 
I минг йиллик бошларида Евроосиё кенгликларида ва Ўрта Осиё ёнбағир-ларида 

аста-секин этник ва сиёсий ўзгаришлар даври бошланди. Ижтимоий, ҳудудий сиёсий 
жараёнларнинг тезлашиши оқибатида 1 минг йилликнинг 2-ярмида Турк 
қабилаларининг Жанубий Сибир, Марказий Осиё ва Ўрта Осиё, Волга бўйлари ва 
Шимолий Кавказда йирик ва қудратли Турк ҳоқонлиги тузилди. Бундай катта давлатни 
барпо қилиниши кўчманчиларда янги ижтимоий бирлик шакллани-шига олиб келди. 
Бу Евроосиё дашларидаги аҳолининг туркийлашув жараёни эди. 

Албатта, шундай катта ҳудудни босиб олиш ва бу ҳудудларни ўз қўл остида 
бирлаштириб туриш учун жуда ҳам тадбирли ҳоқон, йўлбошчи ва катта аскарий қувват 
талаб қилинарди. Шунинг учун янги ҳудудларни босиб олиш осон бўлиши ва давлат 
қудратини ошириш учун ана шундай тадбирли ҳоқонлардан Бумин ва Истами 
бирданига 2 жабҳада уруш олиб борган. Шарқий жабҳада Бумин (551–552) ва унинг 
ўғли Қора Иссиқхон (552–553) вафотидан сўнг асосий урушлар даври, яьни Муғанхон 
(553–572) даври бошланди. Муғанхон Марказий Осиё ва Жанубий Сибир-даги 
ҳукмронлигини мустаҳкамлаб олгач, Шимоли-Ғарбий Манжуриядаги кидан-ларни ва 
Енисейдаги турк тилли қирғизларни бўйсундирди. Шимолий Ци ва Шимолий Чжоу 
расман туркларннг бождорига айлантирилди. Бу тобелик айниқса Муғанхоннинг 
вориси Арслон Тўбахон (572–581) даврида кучайди. Шунинг учун Тўбахон яқинларига 
мағрурланиб “Токи Шимолдаги икки бола (Чжоу ва Ци) боқиб турар экан биз 
муҳтожликдан қўркмаймиз”-дерди. Бу даврда хатто Хитой подшоларининг тақдири 
турк ҳоқонлари қарорларига боғлиқ бўлиб қолган эди. Масалан, 576 йилда Чжоу 
давлати Цига бостириб кирди. Туркийлар эса Чжоунинг кучайиб кетишини олдини 
олиб мағлуб Ун давлатининг томонида туриб 578 йилда Чжоу қўшинини қириб 
ташлади. 580 йилда сулҳ тузилди. Шу йили Шарқдаги Турклар давлати қудратининг 
чўққига чиққан йили бўлган. Ҳоқонликнинг Истами бошқараётган ғарбдаги юришлари 
бундан ҳам зафарли юришларга бой бўлди. 555 йилдаёқ унинг қўшини орол 
денгизигача етиб борди. Бинобарин Фирдавсий Турк салтанатининг чегараларини 
қуйидагича таьрифлаган эди: “Чиндан Жайҳунгача, Чочнинг нариги томонидан 
Гулзариунгача (Сирдаре)”. ¹ 

Шундай катта ҳудудга эга бўлган улкан давлат аввал бошидан Хитой билан 
алоқаларни мустаҳкам ўрнатган эди. Шимолий Хитойда янги уруш авжида бўлган 
пайтда Шарқий Вей ҳукмдори Гао Хуан Жужан хони Анахуан ва Тогон шохи Куалйуй 
билан иттифокда Ғарбий Вей империясига ҳужум қилиб, рақиби Йуйвин Тайни сиқиб 
кўйдилар. Ғарбий Вейнинг императори Венди ўзига тарафдорларни излайди ва дўстлик 
муносабатларини ўрнатиш ниятида 545 йилда Ан Нотанпо деган кимсани турк ҳоқони 
Бумин ҳузурига йўллайди. 

Урклар қароргоҳига етиб келган бу вакилни яхши кайфият билан кутиб олишади. 
Бу турклар қароргоҳига келган биринчи чет давлат вакили эди. Бу элчилик Турк 
давлатининг Ғарбий Вей ва унинг ворислари бўлмиш Бей Чжоуларнинг Шимоли-
Шарқий Хитойга қарши курашда иттифоқдош сифатида чорак асрлик сиёсатини 
бошлаб берди. Улар билан иттифоқчилик аввал ўзлари тобе бўлган жужанлардан халос 
бўлишга ва уларни тор-мор қилишга ёрдам берган. Турк ҳоқони Бумин Венди билан 
музокарасини давом эттириб 551 йилнинг ёзида Хитой маликаси Чаннани хотинликка 
олди. Бу унинг даштдаги кўчманчилар орасидаги обрўсини кўтариб юборди. 
Жужанларни қирғин қилишдаги хизматлари учун турклар Ғарбий Вей империяси 
билан 556 йилнинг ўзидаёк хисоб-китоб килдилар. Шу билан бирга уларнинг 
бирлашган қўшинлари Тогонга бостириб кирдилар, унинг аҳолиси эса Найман 
тоғларида паноҳ топишга мажбур бўлдилар. Йуйвин Тайнинг ўғли Йуйвин Цзю 
муваффаққиятлардан илҳомланиб наслийлик удумини четга суришга журьат этиб Вей 
сулоласининг сўнги императорини тахтдан воз кечишга мажбур этиб, ўзи тахтга 
ўтиради. У янги сулолани Бей Чжоу деб атайди. Бей Чжоу ҳукумати турклар билан 
бўлганлиги ва ўз аскарий табақасига эга бўлганлиги учун ҳамда будда ва даос 
роҳибларига пул ҳаражат қилмаганлиги боис тобора ўрнида мустаҳкамланиб кучайиб 
борди. 

Бей Чжоу империясининг асосий мақсади Шаркий Бей Си империясини янчиб 
ташлаш эди. Лекин бу империя ички манбаларидан оқилона фойдалангандагина 
мустақиллигини тўлиқ сақлаб қолиш имконига эга бўларди. Масаланинг ечими Турк 
хоқони кимнинг томонини олишига боғлиқ бўлиб қолганди. Шундай вазиятда 561 
йилда ҳар икки император Муғанхонга элчилар жўнатиб Турк маликасини ўзларига 
сўрайдилар. Бой Бей Цининг турфа совғалари масалани ҳал қилишига бир баҳя 
қолганида, Чжоу элчиларининг дипломатик усталиги Муғанхонни иттифоқ-чилик 
битимига содиқ қолишига мажбур этди. Бу Турк хоқонларининг Хитой давлатлари 
ўртасидаги нечоғли мавқега эга эканини кўрсатарди. 

563 йилда Турклар ва Бей Чжоу қўшинлари Цзинян шаҳрини қамал қилдилар, 
бироқ қамални охирига етказа олмадилар ва турклар эса ўша ерларни талаб қадрдон 
даштига қайтдилар. Кейинги йилги юришда эса Лоян енида Чжоу лашкарининг бир 
қисми цилардан тўлиқ мағлуб бўлиши Муғанхонни ўз қўшинини оркага қайтаришга 
мажбур этди. Ушбу муваффаққиятсизликка қарамай, Ци томонидан таклиф қилинган 
иттифоқ тузиш ҳақидаги таклифни рад этди. 

Бунинг сабаби иттифоқдошлик битимига биноан Чжоу империяси ҳар йили 
туркларга тўлаб турадиган 100 минг парча ипак матолар деб билиш мумкин. 572 йилда 
Муғанхон вафот этгач, унинг вориси Тобохон Чжоу империяси билан алоқаларни 
тўхтатмай, Ци империяси билан битим тузади. Чжоу империяси бундан хабар топиб 
бериладиган тўловни тўлашдан бош тортишга журьат этгани чоғида туркларнинг бир 
марта харбий намойиш ўтказишининг ўзиёқ, вадага вафо қилиб тўловларни вақтида 

тўлаш мажбуриятини қайта бўйнига олишга етарли бўлди. Ци империяси эса 
туркларнинг босқинидан қўркиб тинчлик учун туҳфалар бериб, хазинасининг 
баракасини учирди. Тобохон уларни назарда тутиб, “Биз жанубдаги икки бола (Чжоу ва 
Ци) итоатда бўлса бас, муҳтожликдан кўрқмаймиз”. – дерди. 

Ци империяси билан иттифоқ туркларнинг Хитой билан маданий мулоқотига йўл 
очди. Тобохон кароргоҳида будда роҳиблари пайдо бўлди ва хонни ўз динларига 
киритди. 

576 йилда Чжоу циларни мағлуб этиб, Пхеньян шаҳрини эгаллашга муваффақ 
бўлди. Бей Чжоунинг хаддан ташқари кучайиб кетишидан хадиксираган турк ҳоқони 
мағлуб сулола томонини олди. Бей Чжоу учун энг даҳшатли душман турклар бўлиб 
чикди. 578 йилда Тобохон Хитойга бостириб кирди ва Чжоу қўшинини қириб ташлади. 
579 йилда бошланган музокаралар тўхтатилиб давом эттирилган харбий ҳаракатлар 
турклар учун зафарли бўлди. Аммо Хитой элчиси совға саломлар билан Тобохонни ўзига 
ағдариб олади. 580 йилда улар ўртасида тинчлик битими тузилиб унга биноан Ци 
сулоласи вакили Гао Шао Чжоу давлатига топширилиб пойтахти Чаньанга 
келтирилади. Гао Шао Сичуанга сургун килинади ва ўша ерда оламдан ўтади. 

580 йил Турк ҳоқонлигининг қудрати чўққига чикди. 581 йил Тобохон вафот 
этди. Хитойда Чжоу сулоласини ағдариб, Суй сулоласига асос солган харбий генерал Ян 
Цзян туркларни ёқтирмасди, ўз душманларидан анча кўп яшаган Гао Бао Кин (йикилган 
сулоланинг серғайрат ҳимоячиси) Иакарда мустақил бек бўлиб қолади ва турклар 
билан итифоқликда яшайди. 

Хитойлик меҳнаткаш деҳқон ипакнинг ишлаб чиқарувчиси бўлса ҳам, ўзлари 
ундан деярли фойдаланмас эди. Чунки солиқлар жуда катта бўлиб, мунтазам равишда 
йиғиб олинарди. Бунинг устига чиқарилган ипакка нисбатан олиб келинган ашёлар 
анча кўп бўлиб, ипак савдоси умуман Хитой учун катта чиқим эди. Шунга қарамай Бей 
Чжоу ҳукумати вазиятни ўзгартира олмас ва бунга ҳадди сиғмас эди. Чунки бу 
ҳукуматнинг сиёсий ютуқлари Турк ҳоқонларининг кайфиятига боғлик эди. Бей Ци ва 
Тогон асосан турклар ёрдамида тор-мор келтирилган бўлиб, жанубий Хитойнинг 
бўйсундирилиши ҳам орт томон хавфсизлигини таьмин-ламасдан туриб батартиб 
бўлмайдиган режа эди. Буни турклар Чжоу давлати кучайиб кетгандан берган кескин 
зарбаси билан исботлаган эдилар. Турк суворийлари аскарлари Хитой пиёдаларидан 
анча эпчил ва чаққонгина бўлиб колмасдан аввалги кўчманчилардан фарқ килиб, 
манглайга зарба бериш малакасини яхши ўзлаштиргандилар. 

Ян Цзян асос солган Суй сулоласи ҳокимият тепасига келгач, аввалги сулола 
давридаги хитойлашган санбий аслзодаларининг барча унвон ва рутбалари ўз кучида 
қолди. Бу факат Хитойнинг бундан кейинги тарихини эмас, балки бутун Марказий 
Осиёнинг келажагини белгилаб берди. Агар бу фармон бўлмаганида Хитойда фукаролар 
уруши бошланиб кетиши тайин эди. Бироқ олдида икки муҳим вазифа: Жанубий 
Хитойни босиб олиш ва туркларни туркларни тор-мор этиш вазифалари турган Ян Цзян 
фукаролар урушини келтириб чиқаришга йул кўя олмасди. Туркларни тор-мор этиш 
муаммоси Ян Цзян ўйлаганича осон иш эмасди. 

Хитойдаги тўнтаришдан сўнг турклар ипаксиз қолди. Ипак ташқи савдоси 
император саройи билан кўчманчи хонлар элчилари орасида совға-салом алмашиш 
воситасига айланиб колган эди. Сиёсий майдонда қайта гурухланиш бошланиб Тогон 
хони Куалйуй Турк ҳоқони Шабошонинг дўстига айланди. Шобошоннинг хотини Бей 
Чжоу хонадонининг қизи бўлиб у барча қариндошлари дорга тортилганидан қаттик 

қайғуда эди. Шимолий Хитойдаги Санбий зодагонларини турклар билан боғлаб турган 
ришта ана шу аёл бўлиши ҳам мумкин.Чегарадаги Инчжоуда мустакил ҳукмрон 
сифатида сақланиб колган Гао Бао Кин 582 йил ёзида Суй империясига ҳаракат 
бошлаганида туркларнинг таъсири сезилгандай, айни чоғда унинг иттифоқчилари – 
турклар Гоби саҳроси орқали Буюк девор ортидан Хитойга бостириб кирдилар. Турклар 
жангда ташаббусни қўлга олдилар ва хитойларни сон жиҳатдан устунлигидан 
фойдаланиш имконидан маҳрум этдилар. Хитой чегара қўшинлари мағлуб бўлиб, 
турклар Буюк деворнинг энг бўш кўрилган Гансудаги Мухя, Шимин ўтаклари орқали 
ҳужумга ўтдилар, бирок уларнинг ҳужуми 581 йилда Лянжоуда қаттик ҳимояга дуч 
келиб тўхтаб қолди, ҳамда уларнинг кейинги ҳаракатлари чегарадаги тўқнашувдан 
нарига ўтмади. 

Ян Цзян барча кучлар сафарбарлигини эьлон килди, бироқ қўшиннинг харбий 
тайёргарлиги етарли деб бўлмасди. Бунинг устига қўшин камҳаракат бўлиб, унинг 
асосий қисмини пиёдалар ташкил қиларди. Улар зирҳли аравалар билан қуролланган 
бўлсада, суворийлар ниҳоятда кам эди. Лекин қўшиндаги дипломатик хизмат 
ортикчаси билан тўлдирди. Ян Цзян беқиёс жосус Чжансун Шэн ёрдамида унинг турк 
беклари билан алоқаларидан фойдаланиб, уларни бир-бирига гиж-гижлашни 
қойиллатиб бажарарди. 

582 йил охирида хитойлар турклар хужумини даф килдилар. Кора Чурин 
Тардушхон Хитой билан алоҳида битим тузиб, қўшинини у ердан олиб чикиб кетди. 

582 йил охирида хитойлар турклар хужумини даф килдилар. Кора Чурин 
Тардушхон Хитой билан алоҳида битим тузиб, қўшинини у ердан олиб чиқиб кетди. 

583 йилнинг ёзида Линтаога хамла килган Тогонлар қириб ташланди, Абохон 
мағлубиятга учради. Факат Шабошополнинг зафаригина турк лашкарини узил-кесил 
тор-мор қилишдан сақлаб қолди. Аммо Хитой жосуси Чжансун-Шен Шабошо билан 
Абохонни уриштириб қўйишга муваффақ бўлди. 

584 йил феврал-март ойларида Торемен (турк бекларидан) йўқлигида Шабошо 
унинг ўрдасини босди. Босқинда Тоременнинг онаси хам ҳалок бўлди. Бу фалокат 
хитойликларнинг фитнаси билан бўлганлиги барчага аёнлиги учун ҳам Торемен ва 
хитойлар ўртасида хун олиш ва душманлик пайдо бўлди. Шабошонинг адолатсизлиги 
ва тизгинсизлиги ўрдада ҳам норозилик пайдо қилган. Қора Чурин Торэменга қўшин 
беради. Яна унга улус хонларидан Турксанф ва Тегиншодлар қўшилади. Торэмен қўл 
остига шунча куч тўпланадики, Шабошо муваффаққият ҳақида ўйламаса ҳам бўларди. 
584 йил кузида Шабошо Хитойга тинчлик битими ва иттифоқ тузиш ҳақида таклиф 
йўллади. Ҳудди шундай таклиф билан Тардушхондан ҳам элчилар ҳам келди. Ян Цзян 
тобора вазият хўжасига айланиб борар экан Шабошохон ва унинг хотини билан ота-
бола тутинади. Шабошохон энди айёрлик йўлига ўтади: Унинг Хитойга йўллаган хат 
мазмунига қаралса, ёрдам сўраётган томон эмас, балки ғолиб томон ёзгандек кўринади. 
Император уни ўғил қилиб олганига ишора қилиб қуйидагиларни ёзади: “Менинг 
подшолигимдаги қўй ва отлар императорники бўлганидай, унинг ипак матолари 
меникидир. Бунда ҳеч кандай фарқ йўқ.” Бироқ Ян Цзян кутилмаганда босиқлик билан 
тортиқлар билан элчиларни юборди. Ян Цзян хондан бунинг эвазига ўзини вассал 
хисоблашини ва император ёрлиғини чўккалаб қабул қилишни талаб қилди. 
Номигагина бўйсуниш Ян Цзянга обрў учун керак эди, аслида император эмас хон ўзи 
истаган нарса ипак валютага эга бўлди. Бундан ташқари шимолдан киданлар ва Тоэмен 
тарафдорлари қисиб келаётган чоғда бутун аҳолиси билан Хитой чегараларига кўчиб 

келишга, ўз аскарлари учун кийим-кечак ва хатто Гуан кўмондонлигидаги аскарий 
бўлинманинг харбий ёрдамига эришди. Қора Чурин Турк ҳам Шабошога тақлид қилиб 
584 йилда ўзини Суй императорининг вассали деб тан олди. Ҳар икки етакчи хон ҳам 
императорнинг ипакларига эга бўлгани учун Хитой билан тинчлик ўрнатишга жон деб 
кўндилар ва шу билан ўзларини урушда ғолиб чиққан деб хис қилдилар. Бу иттифоқ 
Торэменнинг шарққа бошлаган зафарли юришини тўхтатиб қўйди. 

Турклар Хитойга даромад манбаи кўзи билан караса, хитойлар Турк ҳоқон-лигида 
ўз чегараларига доимий таҳдид солувчи салтанатни кўрарди. Кўчманчилар билан 
мулокотда бўлишдан Хитой кам наф кўрарди, лекин зиён ниҳоятда катта эди. Шу 
туфайли ҳам Хитой кўчманчиларнинг уюшишига йул кўя олмас ва Ашина салтанатига 
қарши кураш Суй хонадонининг ҳаётий вазифасига айланиб қолган эди. 

Туркларнинг буюк ғалаёндан аввалги ҳолатини тиклаб туркларни бирлаш-
тирган 593 йилги битим Суй императорини барча саъй ҳаракатлари самарасидан 
маҳрум этди. У туркларни ажратиб ташлаб, ҳар замонда бериладиган садақалар билан 
мустаҳкамламокчи бўлди. Лекин бунинг акси ўларок, қудратли ҳоқонлик қаддини 
ростлаб Хитой иқтисодиётига зарар келтирадиган савдо шартномасига амал қилишни 
талаб эта бошлади. Бунинг устига чегара бўйлаб Хитой аҳолиси билан айирбошлаш 
савдосини йўлга қўйиш учун бозорлар очишни илтимос-талабнома қилиб юборишди. 
Бу илтимос Хитойга йўлланган йили (589 йил) Эронга юриш пайтига тўғри келди. Бу 
билан турклар Эронга бостириб кириб Византияга йўл очишни ва шу пайтдаёк катта 
миқдордаги ипакни ташиб олишни режалаш-тирган эди. Аввалига турклар Суй 
сулоласига қарши фитнага тайёргарлик кўрди, бироқ бу охирига етмай фош бўлди. Суй 
хонадони яна Чанан Сун Шен ёрдамида Турк ҳоқонлигини бўлиб ташлаш учун энди турк 
беги – Жонғардан фойдаланишга қарор қилишди. Улар ниятига етдилар. Жонғарнинг 
Хитойга сотилгани туфайли туркларнинг кучлари парчаланиб кетди. Бунинг устига  

Жонғар конуний тахт вориси эканлиги хитойларга иш берди ва турклар билан 
бўлган 589–599 йиллардаги тўқнашувда¹ хитойликларнинг омади келди. Шу уруш 
туфайли, Жанғарнинг сотқинлиги орқасидан қанчадан-қанча жасур турк беклари, 
ҳоқонлари Қорачурин Турк, Нилихон ва Дуланхонлар қурбон бўлдилар. Ғарбий Турк 
ҳоқонлиги ҳукмдори ва кейинчалик иккала қисмни вақтинчалик бирлаштирган Қора 
Чурин Турк фидоийлик билан давлатни бирликда сақлаб қолишга қанча ҳаракат 
қилмасин Хитойларга сотилган, шу билан бирга қонуний тахт вориси бўлган Жанғар 
Хитой олтинлари билан турк бекларини ўзига ағдариб олиш мақсадига тобора 
яқинлашмокда эди. 

Шу тариқа турк беклари Хитой ҳукмдорлари қўлида кўғирчоққа айланиб 
бормокда эди.  

Ниҳоят, 604 йилда Шарқий ҳоқонликнинг тан олинган ҳоқонига айланди. Мана 
шу кездан бошлаб ҳоқонлик икки қисмга Шарқий ва Ғарбий ҳоқонликка бўлиниб кетди 
ва улар шафқатсиз душманга айланди. 

Тан сулоласи ҳукмронлиги даврида турк-хитой муносабатлари. 
Шунча эришилган муваффаққиятга қарамай, Ян Цзяннинг ўғли Яндининг ҳар 

йили турк оксоқолларига бериладиган зиёфатлари катта ҳаражат қилгани боис Хитойга 
оғирлик қиларди. Яндининг нопок аҳлоки, давлатни бошқаришдаги қобилиятсизлиги 
мамлакатда норозилик келтириб чиқарди.  

Исёнчилар бошида Турк ҳоқони Шибирхон турарди. У Хитойнинг лашкар-боши ва 
зодагонларини ўз томонига ағдариб Хитойда янги сулола ҳокимият тепасига келишига 

(618 йил) сабабчи бўлди¹ Янги сулоланинг биринчи императори эса Шибирхон 
тарафига ўтган лашкарбошиларидан бири Ли Юан бўлди. Чириб кетган тузумнинг 
сочилиб кетиши учун Шибирхоннинг озгина турткиси етарли бўлди. 

Ли Юаннинг Чананда тож кийишини Шибирхон ўзининг ғалабаси деб ҳисоб-лаши 
учун барча асослари бор эди. Ли Юан турк хонидан ёрдам истаган давогарлардан 
бўлиши билан бирга унинг ғалабаси кўп жиҳатдан хондан келадиган ёрдамга боғлик 
эди. Бирок Шибирхон Тан қўшини бутун Хитойнинг хамма жойини босиб олади деб 
ўйламаган эди. Турк ҳукумати ҳокимият тепасига келгач, жуда катта яратувчилик ва 
соғломлаштириш ишларини бошлаб юборгани, Турк хони айғоқчилари назаридан 
четда қолмади. Хонга гуллаб яшнаётган бой Хитой эмас, ожиз ва тарқоқ Хитой 
зарурлиги яхши англанган эди. Хусусан харбий ислоҳотлар уни ташвишга солган эди.  

Тан империяси даврида турклар билан аралашиш жараёни юз берди. Хатто 
турклар Хитой армиясида хизмат килиб, Хитой қизларига уйланадиган бўлдилар. Хитой 
аслзодалари эса кийинишда ва алоқада туркларга тақлид кила бошладилар. 

Йил ўтган сайин кўчманчилар одати модага айланиб, мустаҳкамланиб сарой 
аёнлари турмуш тарзига кириб боргунча давом этди. Хатто VII юз йилликдаги Хитой ўз 
уйидан кўра, қишда анча иссиқ, қулай ва мукаммал бўлган туркларнинг ўтовида 
яшайдиган бўлдилар. 

Акаси Шибирхондан кейин ҳокимият тепасига келган Чунохон Шибирхон-нинг 
Хитойга нисбатан сиёсатига қарши ўларок ўзини Суй хонадони ҳимоячиси деб эьлон 
қилди. Суй сулоласи тарафдорлари ҳоқон олдига оқиб кела бошлади. Улар билан 
иттифоқ тузиб Тан хукуматига уруш эьлон қилди. Аввалига ғалаба қозонаётган 
иттифоқчилар Ли Ши Миннинг устомонлиги туфайли Чунохон юборган Хитой 
саркардалари асир тушадилар. Бироқ Чунохон ўз ниятлари ҳалокатини кўрмай 620 
йилда вафот этди. Ундан кейин ҳокимият тепасига келган Кат Элхон аввалига зафарли 
юришлар қилган бўлса, Ли Юаннинг ўғли Ли Ши Мин императорлик тожини кийгач, 
унинг оқилона тадбирлари туфайли турклар улар билан сулҳ тузиб ватанларига қайтиб 
кетди. (628 йил сентябрь) Ходисаларнинг бу зайлда ўзгаришига Хитойнинг 
иттифоқдоши Ғарбий туркларнинг юришга тайёргарлиги ҳам сабаб бўлган эди.  

Тан ҳукуматига қарши кураш давом этди. Бундай узлуксиз хужумлар 
хитойликларни безор қилиб юборди. Кат Элхон бирин-кетин Хитойга хужумдаги 
муваффаққиятсизликлари туфайли унинг атрофидагилар уни ташлаб Хитой тарафга 
ўтиб кетдилар. 630 йилдаги хужумда ҳам у мағлуб бўлди ва у Шарқий Турк 
ҳоқонларининг сўнги жангига айланди. Арзимас бир ярим йил ичида турклар дашт 
кенгликлари хўжайинидан қўзғолон кўтарган телелар қўлига тушишдан қўрқиб, имкон 
қадар тезроқ хитойларга таслим бўлишга интилган қочоқларга айландилар. 

Шуни таькидлаш жоизки, турклар мағлубиятининг ҳал қилувчи омили қурол 
эмас, балки кўчманчиларнинг ҳаддан ташқари Хитойга яқинлиги ва императорнинг 
ҳокимиз деб ихтиёрий қабул қилиши булди. 

Бу борада Ўрхун битиклари муаллифи Йўллиғ тегин ўз замонасидан келиб чиқиб 
асосли изоҳ бера билган. У хонларни “нодонлик ва қўрқоқликда” беклар ва халкни 
хонларга бевафоликда, табғачларни ёлғончи ҳам оға-инини гиж-гижлашда айблаган.  

Император Тайцзунга тобелик билдирган 190 минг турклар2 Ордос ва Алашан 
чўлларига жойлаштирилиб олис юришларда ёрдамчи қўшин сифатида, тинчлик 
вақтида чегара сифатида фойдаланишга қарор қилинди.³ 630 йилдан 679 йилгача 
шунчалик ўзгариш содир бўлдики, улар турклардан кўк туркларга айландилар. Улар 

шимолдаги қондошлари телеларга хали аждодлари туркларга ҳам ўхшаш жойи кам 
бўлиб қолди.  

Шарқий хоқонлик Хитой билан мунтазам уруш оловини ёқиб турган бир пайтда 
бу икки хоконлик икки қарама-қарши коалицияда бўлгани учун Ғарбий ҳоқонлардан 
Шегуй (611–618) Тўнябғуларнинг (618–630) аввал Суй, кейин Тан сулолари билан 
Шаркий Туркларга карши иттифоқ тузганлари Хитой йилнома-ларида қайд этилган. 4 
631 йилга келиб император Тайцзун бутун буюк даштнинг хўжайини бўлиб олди. Агар 
у ҳохлаганида Ғарбий ҳоконликдаги ғалаёнлардан фойдаланиб бутун Осиёнинг 
ҳукмдорига айланарди. Лекин Тайцзун доно сиёсатчи бўлгани учун, кейин жиловлаб 
туриш қийин бўлган мамлакатларни босиб олишдан тийилди. 

Даштда мағлуб этилган турклардан ташқари яна кўп сонли жангари ҳалқлар ҳам 
яшарди: сеянтоларнинг 70 минг чодири бўлса¹, шимоли-шарқида 100 минг нафар 
уйғурлар яшарди. Вазиятга баҳо бериб Тайцзун:” Агар биз уларни битта қўймай қириб 
ташлай олмас эканмиз, никоҳ сиёсати юритишдан бошқа чорамиз йўқ” деганида 
кўчманчиларга ўз тақдирини ўзи белгилаш имконини берди. 

Хитой императори Шарқий турклар давлатининг тобелигини тан олдиргач, энди 
қўшнига айланган Ғарбий туркларга таъсир ўтказишни бошладилар. Бироқ бунда 
Ғарбий Турк ҳоқонлигидаги нотинчлик уларнинг Хитойга ён босишига сабаб бўлди. 
Ғарбий ҳоқонликда ҳокимият турклардан маҳаллий нушиби қабилаларига ўтиши 
билан ҳокимият тепасида узоқ қолиш учун ипак савдосини ривожлантириш мақсадида 
Хитой билан музокараларда шунчалик ён босдики, бу худди тобеликни ихтиёрий қабул 
қилишга ўхшарди. 

У мақсадига эришди. Ундан кейин ҳокимият тепасига келган Ишбара Тўлис 
ашина уруғидан бўлган Ашина Шэни ҳукмронлик қилаётган Бешбалиқни эгаллаши 
Хитой таъсирида юз берган бўлсада, Ашина Шэни Хитойга кетишдан бошка чораси 
колмади. Хитойда у ер, хотин ва сарой лавозимларига эга бўлди. Ҳокимиятда сулола 
алмашгач, Шэн каби Хитойга бориб хизмат килган турклар сони кўпайди. Ишбара Тўлис 
вафотидан кейин тахтга ўтирган Ирбис Ишбара жабғухон мамлакатда бирмунча тартиб 
ўрнатиб Тохаристон, Қошғар, Шош, Кеш ва бошқа бир қатор ерларни бўйсундиради. 
Тайцзун айёрлик йўлига ўтиб аввал уни хон деб тан олади, кейин эса дипломатик босим 
ўтказишга уриниб кўради. Уни тинчликка чақириб ҳудудларни бўлиб олишга ундади, 
бироқ ҳеч қандай наф чиқмади. Бундай вазиятда тинчлик бўлиши мумкин эмас эди. 
Чунки турклардан бўлган қонуний ҳукмдор Йўқуқ атрофида Хитой империяси қарши 
даштнинг барча кучлари йиғилиб қолган эди. 641 йил май ойида Ирбис Ишбара дорга 
осилди ва Йўқук Ғарбий туркларнинг хоқонига айланди.  

Шундан кейин Хитойликлар ва уйғурлардан тузилган иттифок 657 йил 
бошларида Турк қароргохидаги хон ўрдасигача етиб бордилар ва Чу дарёсигача таъқиб 
килиб бориб, туркларни таслим булишга мажбур килишди. Сўнги Турк ҳоқони 
кишанланган ҳолда Чананга келтирилди. У тутқунликда 659 йилда вафот этди. Ғарбий 
турклар салтанати алоҳида мустақил мулкларга ажралиб кетди. Салтанат эса давлат 
сифатида ҳалок бўлди. Бунда хитойликларнинг хиссаси катта бўлди.  

Турк ҳалки тарихининг шу тариқа тугашига рози бўла олмас эди. Шунинг учун 
Кўк турклар ва Иккинчи Турк ҳоконлиги номи остида қайтадан қудратли давлат 
ташкил қилишга муваффақ бўлдилар. 

 
 



Жамият ва инновациялар – Общество и инновации – Society and innovations 
Special Issue – 7 (2021) / ISSN 2181-1415 

 

155 

Кўк турклар ёки иккинчи Турк Ҳоконлиги даврида Хитой билан муносабатлар 
Шарқий Турк ҳоқонлиги Хитой томонидан босиб олиниб аҳолиси империя 

қўшинларига хизмат қилиб 50 йил яшади. (630-680) Улар VII асрнинг 70 йилларида 
шундай қўзғолон кўтардики, натижада Хитойга қарши кучларни бирлаштириб, ота 
юрти Олтойга бориб Янги Турк ҳоқонлигини бунёд этдилар. Бу қўзғолонга тажрибали 
саркарда ва Ашина уруғидан бўлган Қутлуғхон бошчилик қилди. Тез орада Биринчи 
Турк ҳоқонлиги таркибидаги кучларни бирлаштириб дашт ерларини бирин-кетин 
хитойликлардан тортиб ола бошладилар. 694 йилда эса турклар Хитой чегараларига 
яшин тезлигида хамла уюштириб, кўплаб жангчи ва аҳолини асир қилиб олиб кетди. 
Айни чоғда Турк ҳоқони Қапағон Хитой императори Уга мурожаат қилиб тобеликка 
қабул қилишни таклиф этди. Бунинг маъноси империя ҳукумати Хананда Турк давлати 
ташкил этилишига рози эканлиги ва уни тан олиши демак эди.  

Хитойликларга бу ёкмасада уларнинг мудофаага ўтишдан бошқа иложи йўқ эди. 
Бундан ташқари 696 йилда Манжурияда киданлар ва татаблар ғалаёни бошланди. 
Бундан турклар фойдаланиб қолишди. У император аёлдан қўзғолонни тинчитиб 
қўйиш учун розилик сўрайди ва унинг рози бўлишдан бошқа чораси қолмайди. Хизмати 
учун унинг хонлиги эьтироф этилади. Қапағон хон яшин тезлигида ҳужум билан 
киданларни тум-тарақай қилиб қўзғолонни бостирди. 697 йилда эса Турк ҳоқони Хитой 
чегараларига ҳужум уюштириб икки ноҳия Линчжоу ва Шенчжоуларни ишғол қилди. 
Қўмондонлик Тўнюқуқ қўлига ўтгач 23 шаҳарни вайрон қилиб зафар қозонди. Улар 
хитойларни шу тариқа қўрқитиб тинчлик битими шартларини ўзи қўйди. Турк ҳоқони 
рад жавобини олгач, кидан ерларидан қўшинини олиб чиқиб кетди. Киданлар Вангон 
бошчилигида Хитойга ҳужум қилиб Цзичжоу ноҳиясини босиб олдилар. Уларга қарши 
катта куч (170 минг аскар) юборилган бўлса ҳам, Хитой аскарлари қириб юборилди. 
Император эса Турк ҳоқонининг ҳамма талабларига рози бўлиб, киданларга қарши 
кўмак олишига тўғри келди. Шу кундан бошлаб турклар янада кучайиб кетди. Киданлар 
тор-мор қилинди, уларнинг омон қолганлари туркларга таслим бўлди. 697 йилнинг 
ўзидаёқ Қапағон Манжурияни ўз мулкига қўшиб олди. Империя лашкари эса Хананга 
киришга юраги дов бермади ва улар Ордосга келиш йўлларида 3 та истеҳком қуриш 
билан қаноатландилар. Турклар Хитой чегарасига яна ҳамла уюштирдилар. 
Хитойликлар энди туркларни мағлуб этиш учун ўзларига иттифоқдош топди. Улар 
тургашлар ва қирғизлар ёрдамида туркларни тор-мор этмоқчи бўлди. Шундай вазиятда 
туркларни қутқариб қолган нарса маслаҳатчи Тўюқуқнинг донолиги ва саркарда 
Култегиннинг мардлиги бўлди. Уларнинг хизматлари туфайли қирғиз-ларга шиддатли 
ҳужум билан душман бирлашмасининг бир аъзоси-қирғизлар сафдан чиқарилди. 708 
йилда тургаш хони Сугэ Хитой билан тузган иттифоқи эса ўртадаги бироз 
келишмовчилик туфайли туркларга қарши кураш кечиктирилди. Тургашлар устига 
уюштирилган душманни ғафлатда қолдириб ҳужумга ўтиш самарали якунланди. 

Шундан кейин турк хони никоҳ билан мустаҳкамланган тинчлик битими тузиш 
талабини қўйди. Император ноилож кўнди ва хонга шаҳзода қизларидан маликалик 
унвонига эга бўлган келинни ҳамда “Мархамат ёрлиги”ни юборишди.³ Бу Турк 
қудратининг энг юқори чўққиси эди. Тан империяси эса сиёсий таназзулни бошдан 
кечираётган эди. 

У аста-секин Хитой подшолигига айланиб бораётган эди. Хитойга турклардан 
ташқари тибетликлар ва араблар ҳам ҳужум уюштириб туришарди. Ва ниҳоят  
720 йилда империя турк ҳоқонлигига юриш бошлади. Жануби-ғарбий Жунғория-дан 



Жамият ва инновациялар – Общество и инновации – Society and innovations 
Special Issue – 7 (2021) / ISSN 2181-1415 

 

156 

маскан топган басмаллар туркларга қарши иттифоққа жалб этилди. Басмаллар Буюк 
турк ҳоқонлиги қолдиқлари бўлиб, улар Ашина уруғи беклари томонидан бошқарилар 
эди. Басмаллар, киданлар ва татабларни бирин кетин мағлуб этиб, туркларни 
иттифоқчисиз қолдирган империя ниҳоят тинчликка эришди. Билга ҳоқон даврида 
империя ҳукумати билан хатто даромади ва ҳуқуқининг бир қисмидан воз кечиб савдо 
аълоқалари (олтин ва ипак эвазига отларни айир-бошлаш) йўлга қўйилди. 

734 йилда туркларнинг Хитойдаги собиқ элчиси императорга сотилиб, 
Билгаҳоқонни заҳарлади. Император жиноят изларини ювиш учун таъзия билдириб 
элчи юборди. Лекин уруш чиқмади. Билгаҳоқоннинг вориси Йўўлуғ тугин (734–737) 
отасининг сиёсатини давом эттириб Хитойга 3 марта элчи жўнатган. Бироқ унинг 
вориси Тангрихон давридан бошлаб турклар орасидаги бирлик йўқолди ва турклар 
исканжада қолди. Туркларга тобе бўлиб келган уйғурлар, басмаллар, қарлуқлар ва 
ниҳоят империянинг чор тарафдан туркларни сиқувга олиб уларни бўрини тутиб 
ўлдиришгандай ўлдиришди. Туркларнинг сўнгги ҳоқонлари Ўзлишхон ва 
Баймейхоннинг калласи императорга юборилди. Тирик қолган туркларга 
Билгаҳоқоннинг тули ва Тунюқуқнинг қизи По-Бег бошчилик қилиб таслим бўлиш 
шартларини келишиб Хитойга келишди. Уларни чегара қўшинларига қабул қилишди. 
По Бег эса малика унвони ва беклик мақоми имтиёзларига эга бўлди. 

По Бег инсонларни қутқарди, лекин ҳалқни қутқармади. Турклар худди бошқа 
кўчманчилар каби табғачлар билан чатишиб уларга сингиб кетди. 

Шундай килиб ўз даврида Шарқ ва Ғарб цивилизацияларини бирлаштирган Буюк 
Ипак йулида икки асрдан кўпроқ ўз хукмронлиги ва хукмини ўтказган Турк ҳоқонлиги 
даври ўз ниҳоясига етди. Бу давр мобайнида Турк ҳоқонлиги нафакат Хитой, шу билан 
бир вақтда Ғарбда Византия ва Жанубда Эрон цивилизациялари билан муносабатда ҳам 
ўзига яраша устунликка эга бўлганки, уларнинг ҳокимиятига келадиган 
хукмдорларнинг ким бўлишигача таъсир ўтказганлиги тўғрисида маълумотлар 
талайгина. Бу туркий ҳалкларнинг нечоғли салоҳият ва кудратга ҳамда ўз даврининг 
ҳалқаро муносабатларигада кучли таъсирини ўтказувчи қудратли давлат сифатида 
намоён бўлади.  

